
Raymond Formosa
V.

Mary O’Shea (armla minn Joseph O’Shea); Avukat tal-
Istat

1. Dan huwa appell tal-Avukat tal-Istat minn sentenza moghtija fl-24 ta’
Novembru 2022 mill-Prim’Awla tal-Qorti Civili fil-kkompetenza kostituzz-
jonali li sabet li nkisru d-drittijiet fondamentali tal-attur mharsa bl-art. 37
tal-Kostituzzjoni ta’ Malta [“il-Kostituzzjoni”] u bl-art. 1 tal-Ewwel Protokoll
tal-Konvenzjoni Ewropea ghall-Protezzjoni tad-Drittijiet tal-Bniedem u tal-
Libertajiet Fundamentali [“I-Ewwel Protokoll”] u bhala rimedju ordnat lill-
Avukat tal-Istat sabiex ihallas lill-attur kumpens ta’ tmienja u ghoxrin elf,

sitt mija u disgha u sittin euro u sitta u hamsin ¢entezmu (€28,669.56). L-

appell jolgot il-quantum ta’ kumpens likwidat mill-ewwel gorti bhala danni

pekunarji.

2. |l-fatti relevanti gew imfissra hekk mill-ewwel qorti:

. ir-rikorrenti Raymond Formosa huwa I-proprjetarju tal-fond ...
Fgura liema fond gie ghandu mill-wirt u su¢c¢essjoni ta’ ommu Carmela
Formosa. Carmela Formosa giet niegsa fil-21 ta’ Settembru 2004.

»Jirrizulta ulterjorment li permezz ta’ kuntratt ta’ enfitewsi temporanja
tal-31 ta’ Awwissu 1973 fl-atti tan-Nutar John Micallef Trigona,
Carmela Formosa kienet ikkonc¢ediet b’titolu ta’ enfitewsi temporanja I-
fond ... lil Joseph O’Shea — zewg I-intimata Mary O’Shea — ghal Zzmien
sbatax-il sena li kien jaghlaq fil-11 ta’ Settembru 1990. ll-kera [recte, il-
canone] pagabbli kienet dik ta’ ghoxrin lira tal-munita I-antika (Lm20)
fis-sena.

»Wara l-iskadenza tas-subenfitewsi l-inkwilini O’Shea baqghu jirrisjedu
fil-fond mertu tal-kawza odjerna u dan bis-sahha tal-Att XXIIl tas-sena
1979 li permezz tieghu I-legislatur introduca I-artikolu 12(2)(b)(i) tal-
Kapitolu 158 tal-Ligijiet ta’ Malta, ligi li tipprovdi li min ikun jokkupa
fond bhala r-residenza ordinarja tieghu u jkun ¢ittadin ta’ Malta
awtomatikament ikun intitolat li jibqa’ jabita fil-fond wara I-iskadenza
tal-koncessjoni enfitewtika taht titolu ta’ kera b’kundizzjonijiet a tenur
tas-sub-artikolu 2 tal-artikolu 12 tal-Kapitolu 158 tal-Ligijiet ta’ Malta.

»Ir-rikorrenti Formosa jallega li gie m¢ahhad mit-tgawdija tal-proprjeta
tieghu minghajr ma gie moghti kumpens xieraq ghat-tehid tal-fond
b’mod sfurzat u mhux skond il-pattijiet kuntrattwali raggunti ... ... ...

»B’digriet tat-8 ta’ April 2021 37 tal-process gie nominat perit tekniku
... sabiex jacc¢edi fuq il-fond u jivvaluta I-fond ... mis-sena 2004 u kull
hames snin sallum.

evr e il il-perit tekniku ma ghamilx valur lokatizju tal-fond billi fid-
digriet ma giex mitlub jaghmel dan.

»ll-perit tekniku rrelata li I-valur tal-proprjeta fis-suq liberu u frank huwa
dak ta’ mitejn u hamsa u ghoxrin elf euro (€225,000) filwaqt li dwar il-
valur fis-sug miftuh tal-istess fond ghall-perijodi mis-sena 2004 b’inter-
valli ta’ hames snin sas-sena 2021 irrelata kif isegwi:

»2004 €108,500.00
»2009 €112,000.00
»2014 €130,500.00
»2019 €214,500.00
»2021 €225,000.00.«

L-attur fetah din il-kawza u talab illi I-gorti:

»1. tiddikjara ... illi fil-konfront tar-rikorrent I-fatti suesposti u I-
operazzjonijiet tal-artikolu 12 partikolarment l|-artikolu 12(2) tal-Kap.
158 tal-Ligijiet ta’ Malta kif emendat bl-Att XXIII tal-1979, u bl-
operazzjonijiet tal-ligijiet vigenti geghdin jaghtu dritt ta’ rilokazzjoni
indefinita lill-intimata Mary O’Shea u jirrenduha impossibli lir-rikorrent li
jirriprendi I-pussess effettiv tal-fond ... proprjeta tal-istess rikorrenti;

»2. konsegwentement tiddikjara ... illi ged jigu vjolati d-drittijiet tar-
rikorrenti ghat-tgawdija tal-proprjeta bi vjolazzjoni tal-artikolu 37 tal-
Kostituzzjoni ta’ Malta, u l-ewwel artikolu tal-Ewwel Protocol tal-
Konvenzjoni Ewropea (I-Ewwel Skeda tal-Kap. 319 tal-Ligijiet ta’
Malta) u b’hekk taghti lir-rikorrenti r-rimedji kollha li jidhrilha xierqa fis-
sitwazzjoni;

»3. tiddikjara ... illi I-intimat Avukat tal-Istat huwa responsabbli ghall-
kumpens u danni sofferti mir-rikorrent b’konsegwenza tal-operazz-
jonijiet tal-Att XXIII tal-1979 li ma kreawx bilan¢ gust bejn id-drittijiet
tas-sid u dawk tal-inkwilini, stante illi ma jirriflettux is-suq u lanqgas il-
valur lokatizju tal-proprjeta in kwistjoni ai termini tal-Konvenzjoni
Ewropeja u tal-ligi;

»4. tillikwida l-istess kumpens u danni pekunjarji u non pekunjarji kif
sofferti mir-rikorrent ai termini tal-ligi.

»5. tikkundanna lill-intimat Avukat tal-Istat ihallas I-istess kumpens u
danni hekk likwidati u ai termini tal-ligi bl-imghax legali sad-data tal-
effettiv pagament.

»Bl-ispejjez kollha ... ... ... «

L-ewwel qorti ddecidiet hekk:

»1. tichad I-eccezzjonijiet kollha sollevati mill-intimat Avukat tal-Istat u
l-intimata O’'Shea sakemm dawn huma inkompatibbli ma’ dak hawn
deciz;

»2. tilga’ limitatament |-ewwel talba u tiddikjara u tiddeciedi illi fil-
konfront tar-rikorrent I-fatti suesposti u |-operazzjonijiet tal-artikolu 12
partikolarment l-artikolu 12(2) tal-Kap. 158 tal-Ligijiet ta’ Malta kif
emendat bl-Att XXIIl tal-1979, u bl-operazzjonijiet tal-ligijiet vigenti
geghdin jaghtu dritt ta’ rilokazzjoni indefinita lill-intimata Mary O’Shea
u jirrenduha impossibli lir-rikorrenti Formosa li jirriprendi I-pussess
effettiv tal-fond ... proprjeta tal-istess rikorrenti;

»3. Tilga’ limitatament it-tieni talba u konsegwentement tiddikjara u
tiddeciedi illi ged jigu vjolati d-drittijiet tar-rikorrenti ghat-tgawdija tal-
proprjeta ... bi vjolazzjoni tal-artikolu 37 tal-Kostituzzjoni ta’ Malta, u I-
ewwel artikolu tal-Ewwel Protocol tal-Konvenzjoni Ewropea (I-Ewwel
Skeda tal-Kap. 319 tal-Ligijiet ta’ Malta);

»4. tilga’ t-tielet talba u tiddikjara u tiddeciedi illi I-intimat Avukat tal-
Istat huwa responsabbli ghall-kumpens u danni sofferti mir-rikorrent
b’konsegwenza tal-operazzjonijiet tal-Att XXIII tal-1979 li ma kreawx
bilan¢ gust bejn id-drittijiet tas-sid u dawk tal-inkwilini, stante illi ma

jirriflettux is-suqg u lanqas il-valur lokatizju tal-proprjeta in kwistjoni ai
termini tal-Konvenzjoni Ewropea u tal-ligi;

»5. tilga’ r-raba’ talba u tillikwida l-istess kumpens u danni pekunjarji u
non pekunjarji kif sofferti mir-rikorrent ai termini tal-ligi fllammont ta’
tmienja u ghoxrin elf, sitt mija u disgha u sittin Euro u sitta u hamsin
¢entezmu (€28,669.56);

»6. tilga’ |-hames talba u tikkundanna lill-intimat Avukat tal-Istat
ihallas l-istess kumpens u danni hekk likwidati u ai termini tal-ligi bl-
imghax legali mid-data tallum sad-data tal-effettiv pagament.

»Bl-ispejjez interament a karigu tal-intimat Avukat tal-Istat.

»In vista li din il-gorti sabet lezjoni tad-drittijiet fondamentali tar-
rikorrenti, rizultanti minn applikazzjoni ta’ ligijiet vigenti tordna notifika
tad-decizjoni odjerna lill-onorevoli Speaker tal-Parlament Malti.«

5. ll-konsiderazzjonijiet li wasslu lill-ewwel qgorti ghad-decizjoni taghha,
safejn rilevanti ghall-appell tal-Avukat tal-Istat, gew imfissra hekk fis-

sentenza appellata:

»Ir-rikorrenti Formosa fit-talbiet tieghu, oltre dikjarazzjoni ta’ lezjoni
tad-drittijiet fundamentali tieghu, jitlob ukoll li jigi likwidat kumpens u
danni pekunjarji u non pekunjarji ai termini tal-ligi. ll-qorti jidhrilha li sar
ksur tad-drittijiet fundamentali tar-rikorrenti u temmen li dikjarazzjoni
ta’ ksur minghajr kumpens u danni m’hijiex suffi¢jenti.

»Dwar il-kumpens, fdan l-istadju |-qorti taghmel partikolari referenza
ghas-sentenza deciza re¢entement mill-Qorti Kostituzzjonali fis-26 ta’
Mejju 2021 fl-ismijiet Doreen Grima et v. Avukat Generali et bir-rikors
numru 220/2019/1 li ghamlet referenza ghad-decizjoni Cauchi v. Malta
deciza mill-Qorti Ewropea deciza fil-25 ta’ Marzu 2021. Il-qorti tqis |i I-
istess principji enuncjati u r-ragunament applikat f'dak il-kaz ghandu
japplika wkoll ghall-kaz odjern:

DO

»F’din is-sentenza |-Qorti Ewropea ghamlitha ¢ara dwar x’hiex ghandu
jkun hemm tnaqqis mill-istimi tal-valur lokatizju tal-fond oggett tal-
kawza.

»ll-gorti zzid li:

»i. fl-1 ta’ Awwissu 2018 dahal fis-sehh l-art. 12B tal-Kap. 158 i
pprovda kif ghandu jsir I-awment tal-kera sa 2% tal-valur tal-fond fis-
suq miftuh. Dik id-disposizzjoni ma kinitx il-meritu tal-kawza in ezami.
Ghalhekk ... ghandha tonqos il-kera ghall-ahhar hames xhur tal-2018
u 2019, ¢joé €7,140. Total ta’ €84,705 (€91,845 - €7,140).

»ii. skont il-kalkoli li ghamlet, il-kera li suppost thallset lis-sidien minn
meta spi¢ca ¢-¢ens fl-ahhar ta’ Gunju 1981 sal-31 ta’ Lulju 2018 kien
€7,351.

»Ghaldagstant il-kumpens pekunjarju dovut hu €84,705 - €7,351 =
€77,354 — 35% = €50,280 — 20% = €40,224.

»Fil-kaz odjern jirrizulta li I-inkwilina Mary O’Shea ilha tgawdi I-fond
mis-sena 1973 u cioe disgha u erbghin (49) sena u ghadha tgawdi I-
fond sal-gurnata tal-llum.

’

»L-intimat Avukat tal-Istat fin-nota ta’ sottomissjonijiet tieghu
korrettament indika li fl-atti ma hemm |-ebda valutazzjoni tal-valur
lokatizju u dan billi fil-verbal tat-8 ta’ April 2022 ir-rikorrenti ma talabx
perizja dwar il-valur lokatizju tal-fond mis-sena 2004 sa April 2021
perd talab biss il-valur tal-fond. Isostni li dan ifisser li I-qorti hija
sprovvista mill-prova kardinali li generalment hija bzonnjuza fkawzi ta’
din ix-xorta liema nuqggas ta’ prova logikament ghandha twassal din il-
gorti fl-impossibilita li takkorda xi tip ta’ danni pekunar;ji kif ukoll dawn
non-pekunatrji.

»ll-gorti assolutament ma tagbilx mal-argument tal-intimat Avukat tal-
Istat u cioé li n-nuqgas tal-prova tal-valur lokatizju ghandu jwassal
ghac¢-¢ahda tat-talbiet tar-rikorrenti Formosa. ll-qorti kellha diversi
kawzi simili minn fejn setghet tinnota li I-valur lokatizju jigi stabbilit
bhala persentagg fuq il-valur fis-suq u r-rata applikabbli tkun dik i
jsejjnulha bhala ‘yield’. ll-yield generalment kienet tvarja bejn 2%,
2.75% u anke 3%, 4 jew 5% u din il-persentagg tal-yield ovvjament
kienet tawmenta aktar ma jghaddi z-zmien fid-dawl tal-fatt mat-trapass
tas-snin il-valur lokatizju gieghed dejjem izid kif ukoll skont il-post fejn
tinsab il-proprjeta in kwistjoni. Fi¢-¢irkostanzi tenut kont tal-istat tal-
fond u I-lok il-gorti tgis li yield ta’ 3% hija wahda gusta u ghalhekk il-
valur lokatizju fis-snin imsemmija kellu jkun bil-mod segwenti:

»Sena Valur fis-sug _ Yield Valur Lokatizju annwali
2004 €108,500.00 3.00% €3,255
2005

2006

2007

2008

2009 €112,000.00 3.00% €3,360
2010

2011

2012

2013

2014 €130,500 3.00% €3,925
2015

2016

2017

2018

»Bhala perijodu I-gorti tgis li ghandu jittiehed in konsiderazzjoni minn
Settembru 2004 sas-sena 2018 cioé meta dahlu fis-sehh I-emendi tal-
2018 u ghalhekk ipprovvdew aktar rimed;ji lir-rikorrenti li gabel ma
kinux jezistu. Ghalhekk il-valur lokatizju tal-proprjeta in kwistjoni fis-
sugq miftuh matul is-snin imsemmija kif stmat mill-gorti jammonta
komplessivament ghal dak ta’ disgha u erbghin elf, hames mija u
hamsin Euro (€49,550). Flimkien mal-affidavit taghha I-intimata
O’Shea ipprezentat numru ta’ ricevuti minn fejn il-gorti setghet
tikkunstata bi precizazzjoni kemm kien jir¢ievi r-rikorrenti Formosa
fkera li kien fammont ta’ elfejn mija u tmien Euro u erbgha u hamsin
¢entezmu (€2,108.54).

»€ 49,550 - €2,108.54 = € 47,441.46

»ll-gorti tgis li, in linea mal-gurisprudenza suesposta, ghandha
titnaggas somma ulterjuri ekwivalenti ghal 35% u wkoll persentagg
ulterjuri ta’ 20% stante li kif inghad fil-gurisprudenza suesposta
ghandu jigi tenut kont li mhux necessarjament il-proprjeta in kwistjoni
kienet ser tinkera tul il-perjodu kollu li kieku kienet libera sabiex
tinkera:

»€ 47,441.46 — 35%= € 30,836.95 — 20% = € 24,669.56.

»Ammont ta’ kumpens dovut: erba’ u ghoxrin elf, sitt mija u disgha u
sittin Euro u sitta u hamsin ¢entezmu (€ 24,669.56).

»In kwantu ghad-danni non pekunjarji I-qorti tqis li d-diskrezzjoni dwar
il-quantum tal-kumpens moghti tibga’ dejjem fidejn il-grati taghna u
fic-¢irkostanzi din il-gorti ma jidrilhiex li ghandha tiddipartixxi mill-linja
kwazi kostanti mehuda mill-grati taghna. Ghaldagstant in vista wkoll
tas-somma ga likwidata f'danni suesposta I-qorti tgis li kumpens ghal
danni mhux pekunijarji ta’ erbat elef Euro (€4,000) hija wahda idonja u
gusta fic-cirkustanzi.«

6. L-Avukat tal-Istat appella b’rikors tal-25 ta’ Novembru 2022 li ghalih
wiegbet il-konvenuta O’Shea fil-15 ta’ Di¢embru 2022 u l-attur fI-20 ta’

Dicembru 2022.

7. L-appell jolgot il-quantum ta’ kumpens likwidat mill-ewwel qorti bhala

danni pekunariji, u gie mfisser hekk:

»L-Aggravju — L-ewwel gorti gatt ma setghet tasal ghal kumpens
pekunarju ta’ €24,669.56 meta I-Appellat Formosa gatt ma gab prova
tangibbli dwar il-valur lokatizju tal-fond mertu tal-kawza mis-snin 2004
sa sena 2018

»L-esponent jaghmel referenza ghal parti tas-sentenza tal-ewwel Qorti
fejn hija stess tindika illi ma saritx valutazzjoni tal-valur lokatizju mill-
perit tekniku imma minkejja dan ghaddiet sabiex tagixxi hi stess ta’
perit:

»... . ... kemm-il darba I-ewwel qorti gharfet illi I-appellant Formosa ma
kienx ghamel talba sabiex il-valur lokatizju tal-fond mertu tal-kawza
odjerna ghas-snin 2004 sas-sena 2018 jigi kkalkulat mill-perit tekniku
u fil-fatt dan tal-ahhar m’ghamilx dik it-tip ta’ valutazzjoni, ma kien
hemm ebda prova tangibbli in atti permezz ta’ liema l-ewwel qorti
setghet taghmel komputazzjoni tad-danni pekunarji. L-ewwel qorti
ghaddiet sabiex hija stess takkorda yield tat-3% tal-valur tal-fond kull
hames (5) snin u ghamlet assunzjoni illi I-valur lokatizju tal-fond dejjem
baqa’ tiela tul is-snin. U dan kif ghamlitu? Ghamlitu billi gieset illi kellha
kawzi ta’ din ix-xorta li gew quddiemha u b’hekk setghat b’mod
komparattiv tagixxi u tasal hija stess ghal prova teknika. L-esponent
huwa tal-fehma illi meta kawza tirrigwarda punt tekniku u mhux punt
ta’ ligi, bhal ma huwa komputazzjoni abbazi ta’ relazzjoni teknika ta’
arkitett, mela allura ma setghetx I-ewwel qorti tagixxi qua perit arkitett.

oo en e dina I-qorti ghandha tabbrac¢ja I-argumentazzjoni tal-
esponent u dan stante illi johrog ¢ar illi I-ewwel gorti kellha tikkunsidra
illi tal-angas fir-rigward tad-danni pekunarji ma ngabet ebda prova
sabiex il-gorti tistrieh fuq komputazzjoni ta’ espert tekniku u b’hekk ma
takkorda ebda danni pekunarji minhabba nuqqgas palezi tal-appellat
Formosa.

»L-esponent huwa tal-fehma ukoll illi galdarba kienet I-ewwel gorti
stess illi accettat illi hemm il-htiega illi jigi appuntat perit tekniku, u fejn
l-ewwel qorti ma skartatx ir-rapport tal-istess perit, ma setghetx
imbaghad taghmel komputazzjoni hija stess bhal li kieku ma kellhiex
bzonn il-valutazzjoni tal-valur lokatizju tal-istess espert.

»L-esponent jirrileva illi I-ewwel gorti ma setghetx tistrieh fug komput-
azzjonijiet illi saru fkawzi ohra u senjatament ghaliex dawn il-
komputazzjonijiet ma gew prodotti in atti fil-kawza — quod non est in
actis non est in mundo.

»B’Zieda mas-suespost, bil-hniena jinghad illi jekk semmai ghal
grazzja tal-argument I-ewwel qorti gieset sentenzi ta’ grati ohra (jew
kawzi li gew quddiemha) li nghataw f’kawzi ta’ din ix-xorta, hija setghet
fa¢ilment tikkunsidra illi fdawk is-sentenzi t-talba ghal perizja ssir ghal
valur lokatizju ukoll tal-fond u mhux ghal valur tal-fond biss. L-ewwel
gorti allura setghet tikkunsidra illi fkawzi ta’ din ix-xorta |-prova regina
hija proprja |-konstatazzjoni minn perit tekniku tal-valur lokatizju u i
fkull kawza ta’ din ix-xorta hekk jsir u abbazi ta’ dik il-prova I-grati
nostrani jistghu jaslu ghal kumpens pekunarju. Fin-nugqas ta’ tali
komputazzjoni maghmul mill-perit tekniku minhabba nuqqas tal-
appellat Formosa, l-ewwel qorti kellha mhux taghmel ix-xoghol tal-
appellant hija stess u tagixxi ta’ perit arkitett imma semmai kellha
¢canfar lill-appellant bil-mod u manjiera kif tali provi fkawza fejn
bniedem gieghed jallega ksur tad-drittijiet fundamentali tieghu gew
prodotti b’mod approssimattiv u traskurat. Minflok sar hekk, I-ewwel
gorti ma gablitx mar-ragunament logiku u fondat tal-Avukat tal-Istat u
xorta akkordat danni pekunarji meta ma ingabet ebda prova ta’ tali
dannu — kunsiderazzjoni illi fl-opinjoni tal-esponent m’hijiex wahda
fejjieda;

»Terga u tghid, kienet I-ewwel gorti stess illi gharfet illi I-yield tvarja
b’diversi punti per¢entwali minn kaz ghal iehor, li ¢ertament jaghmel
differenza kbira ghall-komputazzjoni tal-kumpens; allura b’liema

metodu waslet ghall-percentwali |i waslet ghalih l-ewwel gorti? II-
komputazzjoni tal-yield ma ssirx b’mod awtomatiku jew b’semplici
hidma ta’ average izda tiddependi minn ezami ta’ diversi fatturi.
Proprju ghalhekk li kien hemm il-bzonn illi tigi ezaminata u valutata
minn perit espert wara li jaéc¢edi I-fond innifsu.

»L-esponent ma jistax ma jqgisx ukoll illi bil-mod ta’ kif I-ewwel gorti
ghamlet ix-xoghol ta’ perit espert hija stess, huwa gie pregudikat fid-
difiza tieghu peress illi ma nghatax |-opportunita illi jaghmel eskusjoni
tal-perizja maghmula stante li din giet maghmula mill-gorti minflok, kif
dejjem isir fkawzi ta’ natura simili, minn perit espert.

»L-esponent jirrileva illi johrog c¢ar illi I-appellant mhux biss ma
pproduciex I-ahjar prova tal-allegat dannu pekunarju imma langas biss
pproduca prova tangibbli kellha tkun indikazzjoni ¢ara illi I-appellant
nagas milli jipprova I-ilmenti tieghu fis-shih. ll-mertu tal-kawza ta’ llum,
ghalkemm illum-il gurnata tista tixxiebah ma’ numru ta’ kawzi ta’
natura simili, u I-fatt li hemm Jurisprudenza kopjuza dwarhom,
m’ghandux ifisser illi b’xi mod jew iehor dawn il-kawzi jersqu |-boghod
mill-ligi pro¢edurali li torbot kull pro¢edura gudizzjarja — aktar u aktar
meta si tratta ta’ kawzi ta’ natura kostituzzjonali u fid-dawl tal-fatt
pacifiku illi galadarba tezisti gurisprudenza kopjuza dwar kif jitmexxew
tali kawzi, xorta wahda r-rikorrent appellat mexa b’'mod mghaggel u
traskurat. Il-Prim’Awla tal-Qorti Civili (Sede Kostituzzjonali), fkawza ta’
natura simili, iddeplorat il-fatt illi dawn il-pro¢eduri kostituzzjonali saru
jittiehdu b’mod legger u traskurat u kkunsidrat fis-sentenza taghha illi:
“‘Dan huwa indikazzjoni li rikorsi ta’ din ix-xorta tant ged isiru b’mod
mekkanizzat ... Din ma hiex serjeta, |-aktar |-aktar meta si tratta ta’
azzjoni ostituzzjonali”.

»B’konsegwenza naturali r-raba’, il-hames u s-sitt kap tas-sentenza
tal-ewwel gorti ukoll m’humiex misthoqgga fl-intier stante illi I-esponent
m’ghandux jigi ordnat ihallas imghax legali fug sorte li giet ikkomputata
b’mod Zbaljat.

»L-esponent jirrileva wkoll illi kemm-il darba jintlaga’ dan I-aggravju I-
ispejjez tal-kawza m’ghandhomx jigu allokati fug l-esponent imma
ghandhom jigu mgassma b’mod aktar ekwu u dan tenut kont in-
nuqggas tal-appellat Formosa milli jgib prova tal-kaz tieghu fis-shih.

»Tenut kont is-suespost, l-esponent huwa tal-fehma illi l-aggravju
huwa misthogqqg u ghandu jintlaga’.«

8. Ghalkemm ighid sew I-Avukat tal-Istat illi “rikorsi ta’ din ix-xorta tant ged
isiru b’'mod mekkanizzat ... Din ma hiex serjeta, l-aktar I-aktar meta si
tratta ta’ azzjoni kostituzzjonali”, u ¢ertament kien nuqqgas tal-appellant illi
ma jitlobx illi I-perit jirrelata fug kemm seta’ jinkera I-fond fis-suq,
madankollu din il-gorti ma tagbilx mal-Avukat tal-Istat illi I-ewwel gorti ma

kellhiex elementi ta’ prova bizzejjed biex tasal ghal konkluzjoni dwar il-

10.

11.

12.

13.

Raymond Formosa v. Mary O’Shea et

valur lokatizju, billi huwa fatt illi hemm korrelazzjoni bejn il-valur kapitali ta’

proprjeta u I-valur annwu taghha.

Fost dawn il-fatturi relevanti li hemm fil-process hemm |-istat tajjeb li
jinsab fih il-fond! u kemm jinkrew proprjetajiet ohra bhalu fil-grib2. Dawn il-
fatturi disponibbli ghall-ewwel qorti certament li jaghtu indikazzjoni ¢ara ta’

kemm seta’ jinkera I-fond fis-snin relevanti.

Meta tqis illi I-ligijiet tal-kera jgisu return ta’ mhux izjed ta’ tnejn fil-mija
(2%) fis-sena bhala kera xieraq meta hemm element socjali fil-kirja, u
meta tqis ukoll illi r-rata ta’ tlieta fil-mija (3%) stabbilita mill-ewwel qorti
sejra effettivament tonqos minhabba fatturi socjali fuq il-kriterji ta’ Cauchi,
rata ta’ angas minn 3% qabel it-thaqqis ta’ Cauchi kienet tkun ingusta fuq

is-sid.

ll-qorti ghalhekk tqis illi I-kalkolu tal-ewwel qorti dwar kemm seta’ jinkera |-
fond fis-sug, mahdum fuq il-valur kapitali, huwa ragonevoli fi¢-cirkostanzi.

L-aggravju huwa ghalhekk michud.

Billi l-appell jolgot biss il-fatt Ii I-ewwel qorti waslet ghal valur lokatizju
meta dan ma nghatax espressament mill-perit tekniku, u dan l-aggravju
huwa mic¢hud, din il-gorti ma ghandha taghmel ebda indagni ulterjuri dwar
il-konkluzjoni li waslet ghaliha I-ewwel qorti, u ghalhekk is-sentenza

appellata ghandha tigi konfermata.

Ghal dawn ir-ragunijiet il-qorti tichad I-appell.

Ara foll. 65 et seq.
Ara fol. 237.

